
 

 

ᑐᖓᓕᖓ ᑲᑎᒪᓂᖅ 

ᑕᓪᓕᒪᖓᓂ ᒪᓕᒐᓕᐅᕐᕕᒥ ᓄᓇᕗᒻᒥ 
 

 

ᒐᕙᒪᒃᑯᑦ ᐱᖁᔭᒃᓴᖓ 

ᑮᓇᐅᔭᖃᖅᑎᑦᑎᔾᔪᑎᓄᑦ (ᐊᑭᑐᔫᑎᑦ) 

ᐱᖁᔭᖅ, 2019-2020 

 

 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᒃᓴᖅ ᐱᔪᓐᓇᐅᑎᑖᖅᑎᑦᓯᔪᖅ 

ᓄᓇᕗᑦ ᒐᕙᒪᖓᓄ ᓴᓇᓗᑎᒃ 

ᐊᑭᑐᔫᑎᓐᓂᒃ ᐊᐅᓚᑦᔪᑎᒋᔭᖏᓐᓄᑦ 

ᐊᑭᓕᐅᑎᒋᔭᖏᓐᓂ ᑮᓇᐅᔭᓕᕆᓂᕐᒧᑦ 

ᐊᕐᕋᒍ ᐃᓱᓕᕝᕕᓕᒃ ᒫᑦᓯ 31, 2020. 
 

 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓪᓕᐹ 

ᐅᖃᓕᒫᖅᑕᐅᓂᖓ 
ᑐᓪᓕᐊᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᕐᑐᑦ 

ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃᑦ 

ᐅᓂᒃᑳᓕᐊᖏᑦ 
ᐱᖓᔪᐊᓂ 

ᐅᖃᓕᒫᖅᑕᐅᓂᖓ 
ᐅᓪᓗᖓ 

ᐊᖏᖅᑕᐅᓂᖓ 
 

 

 

 

 

 

 

 

 

 

 

 

 

 

 

 

 

 

 

 

 

 

 

ᓂᐊᓕ ᑯᓱᒐᒃ O.Nu. 

ᑲᒥᓯᓇ ᓄᓇᕘᒻᒥᑦ 

ᑮᓇᐅᔭᖃᖅᑎᑦᑎᔾᔪᑎᓄᑦ (ᐊᑭᑐᔫᑎᑦ) ᐱᖁᔭᖅ, 2019-2020 

 

ᑕᐃᑲᓂ ᑕᑯᑦᓴᐅᔪᒥ ᐅᖃᐅᓯᐅᓚᐅᖅᑐᒥ ᑲᒥᓯᓇᒧᑦ ᐊᒻᒪᓗ ᓇᓚᐅᑦᓵᖅᑕᐅᓯᒪᔪᑦ ᐃᓚᐅᖃᑕᐅᔪᓄᑦ 

ᐅᖃᐅᓯᐅᓚᐅᖅᑐᑦ, ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᓂ ᑕᐃᑲᓂ ᐱᖁᔭᕐᓂ ᐊᑐᕆᐊᖃᖅᑎᑕᐅᔪᖅ 

ᐊᑭᓕᕆᐊᓕᓐᓂᒃ ᐊᑭᑐᔫᑎᓄᑦ ᐊᑭᓕᐅᑎᒃᓴᐅᔪᑦ ᓄᓇᕗᑦ ᒐᕙᒪᖓᓄ ᑮᓇᐅᔭᓕᕆᓂᕐᒧᑦ 

ᐊᕐᕌᒍᑕᒫᕐᓯᐅᑏᑦ ᐃᓱᓕᕝᕕᖓ ᒫᑦᓯ 31, 2020; 

 

ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥ, ᑖᑦᓱᒪ ᐊᒻᒪᓗ ᐅᖃᐅᑦᔪᐃᒋᐊᖅᑎᐊ ᐊᖏᕈᑎᖃᕐᓗᑎᓗ 

ᒪᓕᒐᓕᐅᕐᕕᖕᒥᒃ, ᐊᑐᓕᑦᑎᑕᐅᔪᑦ ᒪᓕᓪᓗᒋᑦ: 

 

ᑐᑭᖏᑦ 

1.  ᑖᒃᑯᐊ ᑐᑭᖏᑕ ᐃᓚᖓ 1-ᒥᒃ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ ᐊᑐᕈᑕᐅᕗᑦ 

ᑖᑦᓱᒪᖓ ᐱᖁᔭᕐᒧ. 

 

ᑐᑦᓯᕋᐅᑎᒃ 

2.  ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓂᕐᒧ ᐊᕐᕋᒍ ᐃᓱᓕᕝᕕᓕᒃ ᒫᑦᓯ 31, 2020. 

 

ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᓄᑦ 

3.  (1) ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ ᓴᓇᔭᐅᑐᐃᓐᓇᕆᐊᖃᖅᐳᑦ, ᐊᖏᕈᑎᐅᓯᒪᔪᓂ 

ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ, ᐱᔾᔪᑎᒋᔭᖏᓐᓄ ᐊᒻᒪᓗ ᖃᑦᓯᐅᓂᖏᑦ 

ᐋᖅᑭᑕᐅᓯᒪᓂᖏᓐᓂ ᓇᓗᓇᐃᖅᑕᐅᓯᒪᔪᓂ. 

 

ᖁᑦᑎᓂᕐᐹᖅ ᖃᑦᓯᐅᓂᖏᓐᓂ 

(2) ᑲᑎᓕᒫᑦᓱᒋ ᖃᑦᓯᐅᓂᖏ ᐊᐅᓚᑦᔪᑎᒋᔭᖏᑦ ᐊᑭᓕᐅᑎᒋᔭᖏ ᓴᓇᓯᒪᔪ 

ᐊᐅᓚᑦᓯᔨᐅᔫᓂᖓᑕ ᑖᑦᓱᒪ ᐱᖁᔭᑎᒍ ᐅᖓᑖᓄᒋᐊᖃᙱᓚᕐ $177,502,000. 

 

ᑲᑕᕙᓪᓕᐊᓂᖓᑕ ᑮᓇᐅᔭᖃᖅᑎᑦᑎᔾᔪᑎᓄᑦ 

4.  ᐊᑐᐊᖅᓯᒪᔪᑦ ᐃᓚᖓᓂ 36 ᐊᒻᒪᓗ 37 ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ, 

ᐊᐅᓚᑦᓯᓂᕆᔭᖓ ᑖᑦᓱᒪ ᐱᖁᔭᐅᑉ ᐊᐅᓚᑦᔪᑎᒋᔭᖏᑦ ᐊᑭᓕᐅᑎᒋᔭᖏ ᐱᑦᔪᑎᒋᔭᐅᓪᓗᑎᒃ 

ᐊᒻᒪᓗ ᖃᑦᓯᐅᓂᖏ ᐋᖅᑭᑕᐅᓯᒪᓂᖏ ᓇᓗᓇᐃᖅᑕᐅᓯᒪᔪᓂ ᐃᓱᓕᕝᕕᑦᓴᒃ ᒫᑦᓯ 31, 2020. 

 

ᑮᓇᐅᔭᓕᕆᓂᖅ 

5.  ᖃᑦᓯᐅᓂᖏ ᐊᑐᖅᑕᐅᔪᕕᓃᑦ ᑖᑦᓱᒪ ᐊᐅᓚᑦᓯᓂᕆᔭᖓ ᐱᖁᔭᐅᑉ ᐃᒪᐃᓐᓂᐊᖅᐳᖅ 

ᑮᓇᐅᔭᖁᑎᒋᔭᖏᓐᓄᑦ ᑎᑎᕋᖅᑕᐅᕙᓪᓕᐊᕙᑦᑐᑦ ᑖᒃᑯᓄᖓ ᑭᒃᑯᓕᒫᓄ ᑮᓇᐅᔭᖁᑎᖃᕐᕕᒃ 

ᐊᖏᕈᑎᐅᓯᒪᔪᓂᒃ ᑕᐃᑲᓂ ᐃᓚᖓᓂ 72 ᐊᒻᒪᓗ 73 ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ 

ᐱᖁᔭᖓᓂ. 

ᐱᒋᐊᕐᓂᖓ 

6. ᑖᓐᓇ ᐱᖁᔭᖅ ᐊᑐᓕᓐᓂᐊᖅᑐᖅ ᐄᐳᓗ 1, 2019. 

 ᓇᓗᓇᐃᖅᑕᐅᒪᓂᖏᑦ 
 

ᑮᓇᐅᔭᖃᖅᑎᑦᑎᔾᔪᑎᓄᑦ ᑮᓇᐅᔭᓕᕆᓂᕐᒧ ᐊᕐᕋᒍᑕᒫᑦᓯᐅᑎᑦ ᐃᓱᓕᕝᕕᓕᒃ ᒫᑦᓯ 31, 2020 
 

 

ᓂᕈᐊᕐᓂᒃ 2: ᐊᑭᑐᔫᑎᓄᑦ 
 

ᓈᓴᐅᑦ  ᐱᑦᔪᑎᖓᑦ      ᑮᓇᐅᔭᑦ 
 

1. ᐊᓪᓚᕕᖓ ᒪᓕᒐᓕᕆᔨᒃᑯᑦ        1,380,000 

2.  ᒐᕙᒪᓕᕆᔨᒃᑯᓐᓄᑦ           -     

3.  ᑮᓇᐅᔭᓕᕆᔨᒃᑯᑦ        9,550,000 

4.  ᐃᓄᓕᕆᔨᒃᑯᓐᓄᑦ        1,200,000 

5.  ᒪᓕᒐᓕᕆᔨᒃᑯᓐᓄᑦ        3,900,000 

6.  ᐃᓕᖅᑯᓯᓕᕆᔨᒃᑯᓐᓄᑦ    650,000 

7.  ᐃᓕᓐᓂᐊᓂᓕᕆᔨᒃᑯᓐᓄᑦ       20,080,000 

8.  ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ       35,650,000 

9.  ᐊᕙᑎᓕᕆᔨᒃᑯᓐᓄᑦ        2,250,000 

10. ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᓯᕋᖅᑎᒃᑯᓐᓄᑦ       39,925,000 

11.  ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ         15,779,000 

12. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ         47,138,000 

 

ᑲᑎᓪᓗᒋᒃ ᐊᑭᑐᔫᑎᑦ:                                                  $          177,502,000 

 

ᑲᑎᓪᓗᒋᑦ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᓄᑦ:           $          177,502,000 

 

 

 

 


